
Ágætu kennarar,

Í þessari bráðabirgðaútgáfu af kennarahandbók við kennsluefnið Þýska fyrir þig 2 

er að finna:

Leiðbeiningar um notkun margmiðlunardisksins

Ábendingar um aukaefni á heimasíðu Eddu

Hlustunartextar

Hlustunaræfingar

Leiðbeiningar um notkun margmiðlunardisksins

Margmiðlunardiskurinn sem fylgir Þýsku fyrir þig 2 er að nokkru leyti frábrugðinn þeim sem fylgdi fyrri bókinni. Réð þar mestu um að við vinnslu og hönnun disksins var reynt að taka tillit til ábendinga og reynslu við notkun fyrra disksins.

Eins og diskurinn við fyrri bókina geymir diskurinn allan lestexta bókarinnar, allt hlustunarefni, orðaleitarforrit og allar vefslóðir sem tengjast efni kaflanna.

Þar sem textarnir í lesbók 2 eru í miklu meira mæli teknir beint úr þýskum heimildum (og því ekki skrifaðir með einstök málfræðiatriði í huga) var horfið frá því að lýsa upp orð í texta sem tengjast málfræðinni í kaflanum. Einnig hætti um leið að opnast útdráttur úr málfræðibókinni eins og var á fyrri disknum.

Nýjung er hins vegar að nýi diskurinn skiptist í tvo hluta, leskaflahluta og æfingahluta. Um þessa skiptingu og notkun æfingahlutans verður fjallað nánar hér á eftir.

Ábendingar um aukaefni á heimasíðu Eddu

Auk kennsluefnisins Þýska fyrir þig var saminn æfingabanki með gagnvirkum upprifjunar- og stuðningsæfingum.

Ákveðið var að vista æfingarnar á heimasíðu forlagsins í staðinn fyrir að setja þær inn á diskinn. Ástæðan er tvíþætt: Annars vegar gerir vistun á heimasíðu kleift að breyta og bæta við æfingum í framtíðinni án mikillar fyrirhafnar. Hins vegar munu margar æfingar henta jafn vel nemendum sem eru að læra Þýsku fyrir þig 1 og því þótti synd að einskorða notkun þeirra við bók 2. 

Stefnt er að því að þróa þennan æfingabanka í framtíðinni áfram og gera hann að öflugum stuðningspakka við kennsluefnið Þýska fyrir þig.

Stefnt er að því að vista á sama stað á heimsíðu Eddu viðbótarefni við kennsluefnið Þýska fyrir þig. Þetta getu verið t.d. viðbótartextar, -æfingar og vefleiðangrar sem tengjast völdum köflum úr Þýsku fyrir þig.

Hlustunartextar

Í tengslum við kennarahandbók er að finna WORD-skjal sem inniheldur texta alls hlustunarefnis sem er ekki (eða ekki að öllu leyti) birt í lesbók kennsluefnisins.

Hlustunaræfingar

Sá munur er á Þýsku fyrir þig 1 og 2 að í bók 2 birtast hlustunaræfingar í gagnvirku formi á margmiðlunardisknum en ekki í prentuðu formi í vinnubókinni.

Fyrir þá kennara sem vilja nota hlustunaræfingar í tímum og dreifa til þess ljósriti fylgir hér WORD-skjal með öllum æfingum sem eru á margmiðlunardisknum. Þannig væri t.d. hægt að byrja á lengri æfingunum sameiginlega í tíma og láta síðan nemendur vinna afganginn sjálfstætt á sínum diskum (t.d. í heimavinnu).

Ábendingar og athugasemdir

Þýska fyrir þig 2 er ætluð til notkunar í áföngum 303 og 403 eða í síðari helmingi þeirra 12 eininga sem nemendur á bóknámsbrautum taka í kjarna í 3. máli. Verkinu í heild sinni, þ.e. Þýska fyrir þig 1 og 2 er ætlað að ná yfir þann orðaforða og málfræðigrunn sem eðlilegt má telja að nemendur í grunnnámi kynnist og tileinki sér.

Síðast en ekki síst er málfræðibókinni áfram ætlað stórt hlutverk sem námsbók og uppflettirit allan námstímann.

Höfundar Þýsku fyrir þig 2 (Elna Katrín Jónsdóttir, Guðfinna Harðardóttir, Helmut Lugmayr, Kristín L. Kötterheinrich og Sigurborg Jónsdóttir) vilja þakka öllum sem sendu athugasemdir við fyrri bókina og langa um leið að óska eftir frekari hjálp við að betrumbæta efnið. Okkur þætti fengur í að fá sendar athugasemdir og frásagnir um hvernig efnið reynist ykkur í kennslu sem og allar ábendingar um hvað mætti betur fara í síðari prentunum.

Sendið okkur einfaldlega bréf á: 
kennslubaekur@edda.is
Við vonumst til að kennsluefnið höfði bæði til nemenda og kennara og ekki síður að það reynist haldgott tæki til að byggja upp trausta þýskukunnáttu hjá nemendum. Öll eigum við okkur það sameiginlega markmið að þróa gott og spennandi kennsluefni í þýsku fyrir framhaldsskóla á Íslandi. Samstarf við ykkar færir okkur nær því marki og því kunnum við ykkur góðar þakkir.






Bestu kveðjur!






Höfundar

UM NOTKUN MARGMIÐLUNARDISKSINS

Setja diskinn upp á harðan disk

Ef geisladrif tölvunnar er hægvirkt er ráðlegt að setja margmiðlunardiskinn upp á harða diskinn. Til þess fer maður inn á My Computer og smellir á geisladrifið með hægra músinni. Síðan er valið: Open. Þá opnast gluggi með mismunandi skrám sem eru á disknum. Smellt er á skrána tyska2.uppsetning.exe og þá fer uppsetningarferlið í gang.

Þegar búið er að ræsa forritið birtist tvískiptur skjár. 

Á vinstri spássíu skjásins eru 10 virkir reitir:

Wörterliste

Hér opnast gluggi til orðaleitar (sjá orðaleit að neðan).

www.
Hér opnast gluggi með öllum vefslóðum sem tengjast efni í viðkomandi kafla. Með því að smella á nafn slóða er hægt að fara beint inn á þessar heimasíður.

Hören
Gluggi með öllu hlustunarefni í viðkomandi kafla opnast. 

Með því að smella á nafn æfingar byrjar lesturinn. Það er hægt að stoppa og láta lesturinn byrja aftur á hvaða stað sem er með því að smella beint á rauða bálkinn efst í glugganum.

Aufgaben
Þegar smellt er á reitinn opnast æfingahluti disksins sem geymir gagnvirkar æfingar við hlustunarefnið (sjá neðar).

Hér opnast einnig gluggi með tengingu inn á viðbótaræfingar sem vistaðar eru á vef Eddu.

Seite


Þegar skrifað er blaðsíðutal inn í þennan glugga opnast Lektion 

lesbókin á viðkomandi síðu.

Buch
Þegar smellt er á reitinn opnast leskaflahluti disksins sem geymir allan lestexta bókarinnar.

Vorige Seite

Hér er flett til baka um eina blaðsíðu í lesbókinni.

Nächste Seite

Hér er flett áfram um eina blaðsíðu í lesbókinni

Inhalt


Hér opnast efnisyfirlit lesbókar eða æfingahlutans, eftir því í 




hvorum hluta disksins maður vinnur. 

Beenden

Hér er farið út úr forritinu.

Að nota lesbókina

Þegar smellt er á reitinn Buch opnast leskaflahluti bókarinnar.

Byrjað er á því að smella á reitinn Inhalt, þá opnast efnisyfirlit lesbókarinnar.

Næst er valið blaðsíðutal, þar sem maður ætlar að opna bókina, og númer blaðsíðunnar skrifað inn í gluggann Seite á vinstri spássíu. 

Þá opnast bókin á viðkomandi síðu.

Síðan er flett áfram og til baka í bókinni með Vorige Seite og Nächste Seite.

Nýtt er að á skjánum birtist einungis ein blaðsíða í einu og ekki heil opna eins og á disknum við bók 1. Þetta gerir textann stærri og læsilegra og auðveldar vonandi notkunina.

Áfram er samt hægt að stækka texta og myndir enn meira með því að nota hægri músina.

Til að skrolla upp og niður blaðsíðuna er smellt á örina á hægri spássíu eða síðan einfaldlega dregin til með músinni.

Að nota æfingahlutann

Þegar smellt er á reitinn Aufgaben opnast æfingahluti bókarinnar.

Reitirnir Vorige Seite og Nächste Seite breytast um leið í Vorige Übung og Nächste Übung. 

Æfingahlutinn opnast í upphafi á 1. æfingu í kafla 1. Ef síðan er smellt á Inhalt birtist efnisyfirlit æfingahlutans og þar er hægt að smella á einstakar æfingar og fara beint inn á þær.

Hægt er að skipta yfir úr leskaflahluta disksins í æfingahluta og til baka hvenær sem er með því að smella á Buch eða Aufgaben.

Þegar æfingahlutinn er opnaður opnast fyrst gluggi sem bendir á viðbótaræfingar á heimsíðu Eddu (sjá Ábendingar um aukaefni á heimasíðu Eddu). Hægt er að fara inn á þessa slóð beint úr þessum glugga.

Unnið í æfingunum

Þegar farið er inn á æfingu birtist grá spássía neðst á skjánum með eftirfarandi reitum og hnöppum:

Lösung
Richtig: 0
Falsch: 0
◄1 von 3►
  Hören
Löschen

Lösung
Þegar smellt er á Lösung birtist rétt lausn æfingarinnar á skjánum.

Þetta geta verið rauðir og grænir reitir þar sem um krossaspurningar er að ræða og er þá jafnframt árangur nemendans sýndur við hliðina,

t.d: 
Richtig: 3
Falsch: 1
Í æfingum þar sem orð eða setningar eru skrifuð inn í gluggana birtast réttu svörin ef smellt er á Lösung. Ef smellt er aftur á hnappinn birtist úrlausn nemandans aftur og þá getur hann leiðrétt villur.

Í sumum æfingum er nemandinn beðinn að skrifa lengri svör eða ritgerðir. Þar er hnappurinn Lösung óvirkur, en í staðinn er prenthnappur Drucken á síðunni til að prenta út svörin og skila t.d. til kennarans.

◄1 von 3►
Margar æfingar skiptast í fleiri liði (t.d. a, b, c) og eru á fleiri blaðsíðum. Þessi reitur sýnir hvað viðkomandi æfing nær yfir margar blaðsíður og á hvaða síðu maður er staddur (hér t.d. á fyrstu síðu af þremur).

Flett er á næstu blaðsíðu æfingarinnar með því að smella á ► og flett til baka með ◄.

Á sumum blaðsíðum eru flipar efst vinstra megin á skjánum. Þeir bera oftast heitin Übung eða Wortschatz. Ef smellt er á heiti þeirra leggjast þeir yfir skjáinn og er hægt að vinna í þeim. Ef smellt er aftur á heiti þeirra fara þeir aftur af skjánum.

Best er að skoða þetta í dæmi, t.d: Lektion 1 Übung 1 ◄3 von 4►
Hören
Flestar æfingar á disknum tengjast hlustunarefninu. Með því að smella á Hören er hægt að hlusta á efnið sem viðkomandi æfing tengist.

Löschen
Með því að smella á Löschen þurrkast út allar lausnir á skjánum.

ORÐALEIT

Leitarvélin leitar í orðasafni lesbókar eins og það er birt í lok bókarinnar.

Hún leitar bæði að heilum orðum og orðhlutum.

Þar sem stafinn ß vantar á íslensk lyklaborð er gert mögulegt að skrifa hann í 

leitargluggann með því að smella á gula hnappinn 

Síðan er aftur smellt með bendlinum  á 

leitargluggann og haldið áfram að skrifa.

Nafnorð


Venjulega er slegið inn heilt orð:

Tag

(
Tag 


dagur



Deutschland
(
Deutschland

Þýskaland

Einnig er hægt að slá einungis inn orðhluta og nota hnappinn: WEITER til að fletta áfram þangað til rétt orð er fundið:



deutsch

(
deutsch

þýskur




WEITER

Deutsch

þýska




WEITER

Deutsche(r)

Þjóðverji




WEITER

Deutschland

Þýskaland

Þetta minnkar líkur á innsláttarvillum þegar um löng orð er að ræða –

og um leið flettir maður í gegnum orð sem eru skyld uppflettiorðinu og getur þannig bætt við orðaforða sinn í leiðinni.

Þessi leit er einnig gagnleg þegar orð koma fyrir með beygingarendingum (t.d. í fleirtölu) og maður er ekki viss um hvernig uppflettiorðið lítur út í eintölu.


Autos

(
Kein Wort gefunden.

Aut

(
Auto


bíll

Kindern
(
Kein Wort gefunden.

Kin

(
Kind


barn

Þannig er oft ráðlegt að slá bara inn fyrri hluta orðsins þegar leitarvélin finnur ekki tiltekið orð.

Sagnir


Þegar leitað er að sögnum birtast allar kennimyndir þeirra.

Hægt er að leita að öllum kennimyndum sagna.


sagen

(
sagen, sagt, sagte, hat gesagt

segja


fährt

(
fahren, fährt, fuhr, ist gefahren
fara, aka


lief

(
laufen, läuft, lief, ist gelaufen

hlaupa

gegangen
(
gehen, geht, ging, ist gegangen
ganga, fara

Lýsingarorð

Hægt er að leita að lýsingarorðum í frumstigi og mið- og efstastigi þegar um óreglulega stigbreytingu er að ræða.


gut

(
gut (besser, am besten)
góður, vel


höher

(
hoch (höher, am höchsten)
hár


größten
(
groß (größer, am größten)
stór, mikill

Þar sem lýsingarorð koma mjög oft fyrir með beygingaendingum er oft gott að leita bara að fyrri hluta orðsins.


schnellen
(
Kein Wort gefunden


schnell

(
schnell



fljótur

ß





























